Առաջարկություններ 

«Կուսակցությունների մասին» ՀՀ օրենքում 
· Հիմք ընդունելով՝ Հայաստանի Հանրապետությունում գործող օրենքներն ու փաստաթղթերը կանանց ու տղամարդկանց հավասար իրավունքների և հավասար հնարավորությունների ապահովման վերաբերյալ, 

· Ի նկատի ունենալով՝ մի շարք միջազգային փաստաթղթերի շրջանակում Հայաստանի Հանրապետության ստանձնած պարտավորությունները` կանանց քաղաքական իրավունքների լիարժեք իրացման և որոշումների ընդունման մակարդակում, այդ թվում` ընտրովի մարմիններում, կանանց ներկայացվածության ընդլայնման և այդ ուղղությամբ կուսակցությունների պատասխանատվության վերաբերյալ, 

· Հիմնվելով  ՝ Հայաստանում 1995-ից տեղի ունեցած բոլոր խորհրդարանական և ՏԻՄ ընտրությունների փորձը և հիմնվելով կանանց քաղաքական մասնակցության վերաբերյալ հանրապետությունում անցկացված հետազոտությունների արդյունքների վրա,

Առաջարկում ենք  ամրագրել «Կուսակցությունների մասին » ՀՀ Օրենքում հետևյալ մոտեցումները .

· Ներառել օրենքում կուսակցությունների հիմնադիր փաստաթղթերում և ներքին կանոնակարգերում  գենդերային զգայուն սկզբունքների ներառման պահանջը՝ դիտարկելով դա որպես ներկուսակցական ժողովրդավարության կայացման պարտադիր նախապայման,  

· Ներառել  օրենքում  կուսակցությունների ղեկավար մարմինների կազմում կանանց ներկայացվածության  ապահովման մասին պահանջը՝ ոչ պակաս , քան տվյալ կուսակցությունում կանանց  ու տղամարդկանց համամասնությունը, 

· Նախատեսել  օրենքում   խրախուսման մեխանիզմներ, այդ թվում լրացուցիչ պետական սուբսիդիաների կամ այլ արտոնությունների տեսքով, այն կուսակցությունների համար, որոնք  հատուկ  քաղաքականություն են իրականացնում  կանանց մասնակցությունն ընդլայնելու և նրանց առաջխաղացումը  ապահովելու ուղղությամբ, 
·  Ազգային ժողովի և համամասնական ընտրակարգով ՏԻՄ ընտրությունների արդյունքներով քաղաքական կուսակցություններին տրվող պետական ֆինանսավորման չափորոշիչների թվում դիտարկել նաև  կանանց ներկայացվածության մակարդակը` լրացուցիչ ֆինանասավորում  նախատեսելով այն կուսակցությունների համար  , որոնք իրենց ընտրական ցուցակներում և դե-ֆակտո ընտրված մարմնում ապահովել են   կանանց 40-50%  ներկայացվածություն:   
Հիմնավորում. 

Ներկայացված  առաջարկները  ուղղված են  քաղաքական կուսակցություններում  կանանց մասնակցության ընդլայնմանը և  հիմնված են միջազգային և ազգային փաստաթղթերի, խնդրի առնչությամբ Հայաստանի Հանրապետությունում արված հետազոտությունների արդյունքների, ինչպես նաև  ընտրական գործընթացների վերլուծության վրա, մասնավորապես. 
Ազգային օրենսդրություն՝ 

ՀՀ Սահմանադրություն,  «Կանանց և տղամարդկանց հավասար իրավունքների և հավասար հնարավորությունների ապահովման մասին» ՀՀ օրենք; ՀՀ գենդերային քաղաքականության հայեցակարգ (2010)
, Հայաստանի Հանրապետությունում գենդերային քաղաքականության իրականացման 2019-2023 թվականների ռազմավարություն;

ՄԱԿ-ի փաստաթղթեր՝
 Կանանց նկատմամբ խտրականության բոլոր ձևերի վերացման մասին ՄԱԿ¬ի կոնվենցիա (1979թ.), Կանանց նկատմամբ խտրականության վերացման կոմիտեի ՀՀ 5-րդ և 6-րդ պարբերական զեկույցների եզրափակիչ դիտարկումներ, 2016 թ., N 25 (2004) ընհանուր հանձնարարական / ժամանակավոր հատուկ միջոցների մասին,  N. 23 (1997) ընդհանուր հանձնարարական քաղաքական և հանրային կյանքում կանանց վերաբերյալ, Պեկինյան հռչակագիրը  (1995) ,  Պեկինյան գործողությունների ծրագիրը (1995) , Կայուն զարգացման նպատակները (2015), 

Եվրոպայի խորհրդի փաստաթղթեր՝
՝ ԵԽ  գենդերային հավասարության  ռազմավարությունը 2018-2023, ԵԽ նախարարների կոմիտեի  հանձնարարականները՝«Հռչակագիր կանանց և տղամարդկանց հավասարության` որպես ժողովրդավարության գլխավոր չափանիշի մասին» (1997 թ.), Rec   (1998) 14 «Համալիր մոտեցումներ կանանց և  տղամարդկանց հավասարությանը» (« Gender mainstreaming»), Rec  (2003) 3  «Քաղաքականության մեջ և հասարակական կյանքում որոշումների ընդունման մակարդակում կանանց և տղամարդկանց հավասարակշռված մասնակցության մասին» :
ԵԽԽՎ-ի բանաձևեր՝ 
1676 (2004) «Ընտրություններում կանանց մասնակցության վերաբերյալ», 1489 (2006) «Կանանց մասնակցությունը որոշումների ընդունման  մակարդակում երաշխավորող մեխանիզմներ» , 1706 (2010) «Քաղաքականության մեջ կանանց ներկայացվածության բարձրացումը ընտրական համակարգերի միջոցով»
 , 1898 (2012) «Քաղաքական կուսակցությունները և կանանց քաղաքական ներկայացվածությունը »
,  1897 (2012) բանաձև. «Ընտրություններում ավելի մեծ ժողովրդավարության ապահովումը», 2111 (2016) բանաձև. «Կանանց քաղաքական ներկայացվածության բարելավմանն ուղղված միջոցների ազդեցության գնահատումը»:

ԵԱՀԿ / ԺՀՄԻԳ փաստաթղթեր՝
 Գենդերային հավասարության խթանման ԵԱՀԿ 2004թ. գործողությունների ծրագիրը՝ , ԵԱՀԿ նախարարների խորհրդի թիվ 7/09 որոշումը,  «խրախուսել բոլոր քաղաքական գործիչներին խթանելու կանանց և տղամարդկանց հավասար մասնակցությունը քաղաքական կուսակցություններում՝ նպատակ ունենալով հասնել առավել հավասարակշռված գենդերային ներկայացվածության ընտրովի պետական պաշտոններում՝ որոշումներi կայացնող օղակի բոլոր մակարդակներում», ԵԱՀԿ/ԺՀՄԻԳ  դիտորդական առաքելության  զեկույցները և Ընտրություններում  կանանց  մասնակցության մշտադիտարկման ուղեցույցը,  , ԵԱՀԿ/ԺՀՄԻԳ  և Վենետիկի հանձնաժողովի «Քաղաքական կուսակցությունների իրավական կարգավորման հիմնական սկզբունքները» ուղեցույց և այլ փաստաթղթերը:

«ՕքսԵՋեն» հիմնադրամի 

և  ՊրոՄեդիա-Գենդեր ՀԿ-ի փորձագետներ
� ՀՀ Գենդերային քաղաքականության հայեցակարգով  որոշումների ընդունման մակարդակում կանանց թվի մեծացման նպատակի շրջանակում նախանշված է հետևյալ դրույթը.  «Այն կուսակցությունների խթանումը, որոնք իրենց գործունեությամբ հիմնվում են ներկուսակցական ժողովրդավարության հետևողական զարգացման վրա, ղեկավար մարմինները ձևավորելիս հաշվի են առնում գենդերային գործոնը և նպաստում են կանանց առաջխաղացմանը ընտրական ցուցակներում գենդերային հավասարակշռված ներկայացվածություն ապահովելու միջոցով»: �HYPERLINK "http://www.gov.am/u_files/file/kananc-xorh/Gender-hayecakarg.pdf"�http://www.gov.am/u_files/file/kananc-xorh/Gender-hayecakarg.pdf�


� Բանաձևով առաջարկվում է   ԵԽ անդամ-պետություններին ՝  «համամասնական ընտրական համակարգ ունեցող երկրներում քննարկել օրենսդրական քվոտաների հարցը,  նախատեսելով  ոչ միայն կին-թեկնածուների իդեալականը 40% ընգրկումը, այլ նաև թեկնածուների ցուցակում կանանց և տղամարդկանց հաջորդականության  սկզբունքը», ինչպես նաև արդյունավետ պատժամիջոցների կիրառումը այդ սկզբունքը խախտող կուսակցությունների նկատմամբ: � HYPERLINK "http://assembly.coe.int/ASP/Doc/XrefViewHTML.asp?FileId=17809&Language=EN" �http://assembly.coe.int/ASP/Doc/XrefViewHTML.asp?FileId=17809&Language=EN�


� Բանաձևում շեշտադրվում է կուսակցությունների պատասխանատվությունը` քաղաքական մարմիններում  կանանց ներկայացվածության  և նրանց քաղաքական աճին և առաջընթացին նպաստելու առումով � HYPERLINK "http://assembly.coe.int/nw/xml/XRef/Xref-XML2HTML-en.asp?fileid=19134&lang=en" �http://assembly.coe.int/nw/xml/XRef/Xref-XML2HTML-en.asp?fileid=19134&lang=en�














